
Iaith y gwasanaeth Y ddwy

Arolygiad blaenorol Arolygiaeth Gofal 
Cymru  22 Chwefror 2022

A yw’r gwasanaeth hwn yn darparu’r 
Cynnig Rhagweithiol ar gyfer y Gymraeg?

Mae'r gwasanaeth yn gweithio tuag at ddarparu 'Cynnig 
Rhagweithiol' ar gyfer y Gymraeg ac mae'n bwriadu dod 
yn wasanaeth dwyieithog neu mae'n gwneud cryn 
ymdrech i hyrwyddo'r Gymraeg a diwylliant Cymru.

Crynodeb

Mae'r bobl yn cael gofal a chymorth sy'n canolbwyntio ar yr unigolyn gan y staff sy'n eu 
hadnabod yn dda ac sy'n eu hannog i fod yn nhw eu hunain. Gwrandewir ar y bobl a chânt 
eu cynnwys yn y broses o wneud penderfyniadau am yr hyn yr hoffent ei wneud o ran 
gweithgareddau, gwaith neu yn ystod amser hamdden a golwg eu cartref. Mae'r cynlluniau 
personol yn fanwl er mwyn i'r staff eu dilyn. Mae'r bobl yn hapus yn byw yn y gwasanaeth. 
Maent yn hoff o'r staff sy'n eu cynorthwyo ac mae'r bobl wedi gwneud ffrindiau yn y cartref. 

Mae'r tîm o staff ymroddedig a sefydlog yn cael hyfforddiant a sesiynau goruchwylio ac 
maent yn teimlo eu bod yn cael eu gwerthfawrogi a'u cefnogi yn eu rolau. Caiff y rheolwr ei 
gefnogi'n dda gan yr Unigolyn Cyfrifol sy'n ymweld â'r gwasanaeth yn rheolaidd ac sy'n cael 
ei adnabod yn dda gan bawb. 

Mae'r bobl yn byw mewn cartref sy'n bodloni eu hanghenion, ond byddai cwblhau gwaith 
cynnal a chadw, gan gynnwys yn yr ardal cerrig llawr yn yr awyr agored o fudd i'r 
amgylchedd. Mae'r gwaith sydd angen ei gynnal eisoes wedi cael ei nodi gan yr Unigolyn 
Cyfrifol a'r rheolwr ac mae cynlluniau ar waith i fynd i'r afael â hyn. 



Llesiant 

Mae gan y bobl reolaeth dros eu bywydau o ddydd i ddydd a chânt eu trin ag urddas a 
pharch. Yn ystod ein hymweliad, cawsom ein croesawu wrth y drws gan unigolyn sy'n byw 
yn Neuadd Galltfaenan ac chawsom ein tywys o amgylch ei gartref. Mae digon o 
weithgareddau ar gael i'r bobl gymryd rhan ynddynt, gan gynnwys mynd allan am y 
diwrnod, mynychu clwb cymdeithasol, cymryd rhan mewn cyrsiau coleg ac mae rhai pobl yn 
gweithio mewn siopau elusen lleol. Caiff digwyddiadau a phartïon eu trefnu er mwyn i'r bobl 
ddathlu a mwynhau a threfnir gwyliau iddynt hefyd. Pan ofynnwyd i'r bobl beth oedd yn dda 
am y gwasanaeth, dywedodd un person “Having some freedom”.  Caiff y bobl a'u teuluoedd 
neu eu cynrychiolwyr eu cynnwys mewn cynlluniau ac adolygiadau personol. Dywedodd 
perthynas wrthym am ei anwylyd "treated with respect and dignity”  ac yn cael ei dderbyn 
am “who they are”. 

Caiff anghenion corfforol, anghenion iechyd meddwl ac anghenion llesiant emosiynol y bobl 
eu bodloni. Caiff apwyntiadau ac archwiliadau iechyd eu trefnu er mwyn sicrhau bod y bobl 
yn cadw'n iach. Gwneir cofnod o unrhyw ofynion deietegol, gwaith monitro sy'n ofynnol neu 
alergeddau yn y cynlluniau personol. Mae'r staff yn meithrin cydberthnasau cadarnhaol â'r 
bobl a'u teuluoedd. Dywedodd y bobl “this is the best place by far”, “I’m happy here. I’ve 
been a few places in the past and this is the best. I have made friends quickly”, “People are 
kind. I like the people who live here and have lots of friends” ac “I like it here”. Dywedodd 
perthynas a oedd yn ymweld â'r gwasanaeth wrthym “Its lovely here”, a'u bod wedi “made 
the right choice” wrth drefnu i'w hanwylyd fyw yn Neuadd Galltfaenan. Nododd gweithiwr 
proffesiynol a oedd yn ymweld â'r gwasanaeth ei fod yn darparu “person centred care”, bod 
y bobl yn cael eu  “treated like family” a gallant “be who they are, they don’t try to change 
them”.  

Caiff y bobl eu hamddiffyn rhag camdriniaeth ac esgeulustod. Caiff y staff hyfforddiant ar 
ddiogelu, trefniadau diogelu wrth amddifadu o ryddid, hawliau dynol a chydraddoldeb ac 
amrywiaeth. Mae polisi diogelu ar waith i'r staff ei ddilyn. Mae'r bobl yn hapus yn byw yn y 
gwasanaeth ac yn hoff o'r staff sy'n garedig. Caiff asesiadau risg eu cwblhau er mwyn 
diogelu'r bobl rhag niwed. Mae sylwadau'r staff yn cynnwys, “The managers and RI always 
listen to my concerns”.

Mae'r bobl yn byw mewn llety sy'n diwallu eu hanghenion. Caiff yr ystafelloedd eu personoli 
er mwyn adlewyrchu diddordebau a hobïau’r bobl ac mae'r gwasanaeth wrthi yn eu paentio 
ar hyn o bryd er mwyn eu hadfywio. Mae rhai arwyddion o draul cyffredinol oherwydd maint 
ac oedran yr adeilad. Mae cynllun ar gyfer cwblhau gwaith arno yn mynd rhagddo. 



Gofal a Chymorth 

Mae gan unigolion gynlluniau personol manwl ar waith i'r staff eu dilyn. Mae'r rhain yn 
canolbwyntio ar yr unigolyn ac yn cynnwys yr hyn sy'n bwysig i'r bobl a sut yr hoffent gael 
eu cefnogi. Gwneir cofnod o wybodaeth am alergeddau'r bobl a'u meddyginiaeth ac mae 
cynlluniau gweithredu iechyd ar waith yn ogystal â phasbortau ysbyty os bydd angen iddynt 
fynd i'r ysbyty. Caiff gofal a chymorth eu cynnig yn unol â chynlluniau'r bobl ac mae eu 
nodiadau dyddiol yn adlewyrchu hyn. Caiff y cynlluniau a'r asesiadau risg eu hadolygu a'u 
diwygio wrth i anghenion newid. Mae'r bobl a'u teuluoedd neu eu cynrychiolwyr yn cael eu 
cynnwys yn y broses adolygu.

Mae'r bobl yn cael gofal a chymorth gan wasanaeth sy'n gwrando arnynt ac sy'n ystyried eu 
dewisiadau personol ac unrhyw risgiau. Mae tîm sefydlog o staff yn darparu parhad gofal a 
chymorth ac yn adnabod y bobl yn dda. Mae'r staff yn rhyngweithio ac yn cyfathrebu'n 
gadarnhaol â'r bobl mewn ffordd y maent yn ei deall ac mae pasbortau cyfathrebu ar waith. 
Caiff gwybodaeth am hoff bethau a chas bethau'r bobl ei chofnodi, gan gynnwys yr hyn yr 
hoffent gael eu galw a'r hyn y maent yn ei fwynhau. Caiff asesiadau risg eu cwblhau nd nid 
yw'r wybodaeth bob amser yn gyson, a gwnaethom drafod hyn â'r rheolwr. Mae'r adborth ar 
y gofal a'r cymorth a ddarperir yn gadarnhaol. Mae sylwadau gan y bobl yn cynnwys, “I like 
the homely feel of the place and the staff are kind”. Pan ofynnwyd am yr hyn sy'n dda am 
fyw yn y gwasanaeth, dywedodd y bobl wrthym, “The staff and other residents” ac “I have 
lots of friends and like the people that work here”. Dywedodd y perthnasau, “I can’t fault the 
staff; it is the best place X has ever been in”. Dywedodd y staff, “It’s a friendly place to 
work,” a “The home has a friendly atmosphere and care is personalised and based on 
enabling individuals instead of disabling them”. Mae gan y gwasanaeth swyddog 
gweithgareddau sy'n sicrhau y gall y bobl wneud yr hyn y maent yn ei fwynhau. 

Mae'r gwasanaeth yn hybu arferion hylan ac yn rheoli'r risg o haint. Mae polisi rheoli 
heintiau ar waith i'r staff ei ddilyn ac maent yn cael hyfforddiant ar reoli heintiau. Caiff 
archwiliadau rheoli heintiau eu cwblhau yn fisol er mwyn nodi a datrys unrhyw broblemau. 
Mae cyfarpar diogelu personol ar gael i'r staff mewn gwahanol ardaloedd. Mae 
cynwysyddion sebon, tywelion papur a chyfleusterau sychu dwylo trydanol ar gael yn yr 
ystafelloedd ymolchi cymunedol er mwyn hyrwyddo hylendid dwylo da. Defnyddir biniau 
sy'n gweithio â llaw, ond mae angen rhai newydd er mwyn lleihau'r risg o groeshalogi. Mae 
angen prynu biniau pedal. Mae amserlenni glanhau ar waith, ond mae angen mwy o sylw i 
fanylder mewn rhai ardaloedd.



Yr Amgylchedd 

Mae'r bobl yn cael eu cefnogi mewn amgylchedd sy'n diwallu eu hanghenion. Caiff 
ystafelloedd y bobl eu personoli ac maent yn adlewyrchu eu diddordebau a'u hobïau eu 
hunain, gan gynnwys pysgota, pêl-droed a rasio ceffylau. Mae'r ystafelloedd yn cael eu 
paentio ac mae dodrefn a gwelyau newydd mewn rhai ohonynt. Dywedodd y bobl, “I have a 
big room with lots of space,” ac “I like my room as it has a sofa in and my tv so I can relax”. 
Caiff penderfyniadau ar edrychiad y cartref eu trafod gyda'r bobl a defnyddir siartiau i 
ddewis cynllun lliwiau. 

Mae'r cartref yn adeilad mawr gyda digon o le ynddo, ac mae digon o wahanol ystafelloedd 
i'r bobl eu defnyddio i gymdeithasu, i dreulio amser ar eu pen eu hunain neu i gymryd rhan 
mewn gweithgareddau. Mae rhai arwyddion o draul cyffredinol ac mae angen llawr/dodrefn 
newydd mewn rhai ardaloedd a'u diweddaru mewn ardaloedd eraill. Mae angen atgyweirio'r 
nenfwd yn un o'r lolfeydd gan ei fod yn gollwng. Dywedodd y dyn cynnal a chadw wrthym ei 
fod yn ddiogel ac y byddai'n cael ei atgyweirio a'i ailaddurno hefyd. Cyflogir dau unigolyn 
cynnal a chadw ac maent yn cwblhau gwiriadau a gwaith yn ddyddiol. Mae cynllun cynnal a 
chadw ar waith, ond dylai gynnwys amserlenni, gwybodaeth am bwy sy'n gyfrifol a phryd y 
rhoddwyd caniatad i'r gwaith gael ei wneud. 

Nid oes hawl defnyddio ardal y tu allan i'r cartref gan fod y cerrig llawr yn anwastad ac mae 
cynlluniau ar waith i ail-wneud y gwaith hwn. Mae digon o ardaloedd awyr agored ar gael i'r 
bobl eu mwynhau. Caiff pedwar alpaca ac ieir eu cadw yn yr awyr agored er mwyn i'r bobl 
ofalu amdanynt. Cyflogir dau arddwr gan y gwasanaeth ac maent yn gweithio gyda'r bobl i 
dyfu llysiau a gaiff eu defnyddio wedyn ar gyfer eu prydau bwyd. Mae cegin newydd wedi 
cael ei gosod yn un o'r tai allan er mwyn i'r bobl goginio prydau bwyd yn ogystal â darparu 
lle ar gyfer cynnal gweithgareddau. 

Mae'r darparwr yn nodi ac yn lliniaru risgiau i iechyd a diogelwch. Mae'r staff yn cael 
hyfforddiant sy'n briodol ar gyfer eu rolau. Cynhelir archwiliadau iechyd a diogelwch i nodi 
unrhyw broblemau ac i fynd i'r afael â nhw.  Caiff gwiriadau ac ymarferion tân eu cwblhau. 
Mae gan y bobl gynlluniau personol ar gyfer gwagio'r adeilad mewn argyfwng ar waith. 
Dyfarnwyd sgôr o 5 i'r gegin yn ddiweddar gan yr Asiantaeth Safonau Bwyd, sy'n golygu 
bod y safonau yn dda iawn. Mae llyfr ymwelwyr ar gael i'w lofnodi, ond dylai hefyd gofnodi'r 
amseroedd. 



Arweinyddiaeth a Rheolaeth 

Caiff y bobl gymorth gan dîm sefydlog o staff sy'n cael eu recriwtio, eu hyfforddi a'u cefnogi 
i gyflawni eu rolau a'u cyfrifoldebau. Mae ffeiliau'r staff yn cynnwys y wybodaeth 
angenrheidiol, gan gynnwys dogfennau adnabod, geirdaon a gwiriadau'r Gwasanaeth 
Datgelu a Gwahardd. Mae tîm sefydlog o staff wedi gweithio yn y gwasanaeth ers sawl 
blwyddyn ac ni chaiff staff asiantaeth eu defnyddio. Caiff y staff hyfforddiant ar bynciau 
penodol i'w helpu i roi cymorth i'r bobl. Rhoddodd y rheolwr enghreifftiau o'r hyfforddiant y 
maent yn ei wneud ar y cyd â'r bobl sy'n byw yn y gwasanaeth er mwyn iddynt allu dysgu ar 
yr un pryd i'w helpu ac i ddeall ei gilydd yn well. Mae'r staff yn teimlo bod cyfleoedd rhagorol 
i ddysgu ac i ddatblygu ac maent yn cael eu gwerthfawrogi a'u cefnogi. Cynhelir 
cyfarfodydd tîm a sesiynau goruchwylio un i un gyda'r staff. Mae sylwadau'r staff yn 
cynnwys, “The RI and managers work hands on with us which means they understand our 
work”.

Mae trefniadau llywodraethu ar waith er mwyn sicrhau bod y gwasanaeth yn darparu gofal 
a chymorth o ansawdd i'r bobl. Mae'r bobl a'r staff yn adnabod yr Unigolyn Cyfrifol yn dda. 
Mae'r sylwadau yn cynnwys, “She is always approachable and will always do her best to 
solve any problems”, a “She is always available and makes time for managers, staff 
members and individuals in our care”. Mae'r Unigolyn Cyfrifol yn ymweld â'r gwasanaeth yn 
rheolaidd ac yn cwblhau ei adroddiadau bob tri mis a'r adolygiadau o ansawdd y gofal bob 
chwe mis. Mae'r adroddiadau yn rhoi trosolwg o'r hyn sy'n gweithio'n dda ac unrhyw 
welliannau sydd eu hangen. Gwnaethom drafod â'r Unigolyn Cyfrifol y dylid ychwanegu 
mwy o wybodaeth a dadansoddiad hefyd. Mae'r rheolwr yn teimlo ei fod yn cael ei gefnogi'n 
dda gan yr Unigolyn Cyfrifol. Caiff damweiniau a digwyddiadau eu cofnodi ond dylai'r 
Unigolyn Cyfrifol a'r rheolwr gyfeirio at y rheoliad er mwyn sicrhau bod yr holl hysbysiadau 
yn cael eu cyflwyno i AGC fel sy'n ofynnol. 

Mae darparwr y gwasanaeth yn goruchwylio'r trefniadau ariannol a'r trefniadau ar gyfer 
buddsoddi yn y gwasanaeth. Dywedwyd wrthym fod y gwasanaeth yn gynaliadwy yn 
ariannol ac yn cefnogi'r bobl i fod yn ddiogel ac i gyflawni eu canlyniadau personol. 



Rydym yn ymateb i achosion o ddiffyg cydymffurfio â rheoliadau pan gaiff canlyniadau 
gwael i bobl, a/neu risg i lesiant pobl eu nodi drwy gyhoeddi Hysbysiad(au) Gweithredu â 
Blaenoriaeth. 

Rhaid i'r darparwr gymryd camau ar unwaith i ymdrin â hyn a gwneud gwelliannau. Os bydd 
darparwyr yn methu â chymryd camau gweithredu â blaenoriaeth erbyn y dyddiad targed, 
gallwn uwchgyfeirio'r mater at Banel Gwella a Gorfodi. 

Hysbysiad(au) Gweithredu â Blaenoriaeth

Rheoliad Crynodeb Statws

Dd/G Ni nodwyd unrhyw achosion o ddiffyg cydymffurfio o'r 
math hwn yn yr arolygiad hwn

Dd/G

56 Nid ydynt wedi sicrhau bod cyfleusterau golchi/sychu 
dwylo effeithiol wedi cael eu darparu. Nid ydynt wedi 
sicrhau y darperir y gwasanaeth yn unol â pholisïau a 
gweithdrefnau ar gyfer rheoli heintiau a lleihau 
lledaeniad heintiau i'r eithaf. Rhaid i'r darparwr 
sicrhau y caiff hylendid dwylo da ei hyrwyddo ac y 
dilynir polisïau a gweithdrefnau.  

Cyflawnwyd 

59 Nid ydynt wedi sicrhau y cedwir cofnod o'r ymwelwyr. 
Sicrhau bod cofnod o'r holl bobl sy'n mynd i mewn ac 
allan o'r gwasanaeth.

Cyflawnwyd 

Crynodeb o'r Achos o Ddiffyg Cydymffurfio

Statws Ystyr pob un 

Newydd Nodwyd yr achos hwn o ddiffyg cydymffurfio yn yr arolygiad hwn.

Adolygwyd Adolygwyd cydymffurfiaeth yn ystod yr arolygiad hwn ond ni lwyddwyd 
i'w chyflawni. Mae'r dyddiad targed ar gyfer cydymffurfio yn y dyfodol a 
chaiff ei brofi yn ystod yr arolygiad nesaf.

Heb Gyflawni Profwyd cydymffurfiaeth yn ystod yr arolygiad hwn ond ni lwyddwyd i'w 
chyflawni. 

Cyflawnwyd Profwyd cydymffurfiaeth yn ystod yr arolygiad hwn a llwyddwyd i'w 
chyflawni.



Lle byddwn yn canfod achosion o ddiffyg cydymffurfio â rheoliadau ond na chaiff unrhyw 
risg uniongyrchol na sylweddol i'r bobl sy'n defnyddio'r gwasanaeth ei nodi, byddwn yn 
tynnu sylw atynt fel Meysydd i'w Gwella. 

Byddwn yn disgwyl i'r darparwr gymryd camau i unioni'r achos a byddwn yn ei ystyried eto 
yn yr arolygiad nesaf. Lle bydd  y darparwr wedi methu â gwneud y gwelliannau 
angenrheidiol, byddwn yn uwchgyfeirio'r mater drwy gyhoeddi Hysbysiad Gweithredu â 
Blaenoriaeth.

Maes i'w Wella/Meysydd i'w Gwella 

Rheoliad Crynodeb Statws

Dd/G Ni nodwyd unrhyw achosion o ddiffyg cydymffurfio o'r 
math hwn yn yr arolygiad hwn

Dd/G

15 Nid oedd y cynlluniau gofal yn cynnwys gwybodaeth 
ddigon manwl am anghenion penodol y bobl y dylid 
eu diwallu. Sicrhau bod y cynlluniau yn cynnwys 
gwybodaeth bwysig y dylai'r staff i gyd fod yn 
ymwybodol ohoni.

Cyflawnwyd



Dyddiad Cyhoeddi 05/04/2023


